
Tá i bhfad níos mó ná margadh inmheánach i gceist leis an Aontas Eorpach. Aontas geilleagar is ea é, cinnte, ach Aontas 
comhluachanna is ea é chomh maith. Leagtar amach sna Conarthaí agus i gCairt um Chearta Bunúsacha an Aontais 
Eorpaigh bunluachanna an Aontais agus na cearta atá ag saoránaigh an Aontais.

Féachann an Coimisiún lena chinntiú go n-urramófar cearta bunúsacha gach saoránaigh, sa saol seo agus sa saol 
digiteach araon.

Mar fhreagra ar an méadú ar an bhfuathchaint chiníoch agus sheineafóibeach ar líne, rinne an 
Coimisiún Eorpach agus ceithre mhórchuideachta TF (Facebook, Microsoft, Twitter agus YouTube) 
an Cód iompair maidir le beart a dhéanamh i gcoinne na fuathchainte mídhleathaí ar líne a chur 
i láthair i mí na Bealtaine 2016. I mí Feabhra 2019, léiríodh sa cheathrú meastóireacht a rinne 
eagraíochtaí neamhrialtasacha agus comhlachtaí poiblí ar an gcód iompair gur bhain cuideachtaí 
TF 72 % den fhuathchaint neamhdhleathach a tuairiscíodh dóibh ar an meán. Tá bearta déanta 
ag an gCoimisiún chomh maith chun dul i ngleic le hábhar neamhdhleathach ar líne, amhail ábhar 

sceimhlitheoireachta, ábhar drochúsáide gnéasaí leanaí, táirgí góchumtha agus ábhar a sháraíonn cóipcheart, agus bréagaisnéis.

Sheol an Coimisiún Fóram Idirlín an Aontais Eorpaigh i mí na Nollag 2015 chun dul i ngleic leis an mí-úsáid a bhaineann grúpaí 
sceimhlitheoireachta as an idirlíon. Cruinníonn Airí Gnóthaí Baile an Aontais, tionscal an idirlín agus páirtithe leasmhara eile san Fhóram 
i gcomhpháirtíocht dheonach chun aghaidh a thabhairt ar an bhfadhb chasta sin agus chun saoránaigh an Aontais a chosaint. Chun 
cur le luas agus le héifeachtacht ár bhfreagartha, mhol an Coimisiún rialacha nua i mí Mheán Fómhair 2018 le go bhféadfar ábhar 
sceimhlitheoireachta a bhaint den idirlíon laistigh d’achar uair an chloig – an t-ionú contúirteach ina ndéantar an damáiste is mó.

I mí na Nollag 2018, leag an Coimisiún amach Plean Gníomhaíochta in aghaidh na Bréagaisnéise, chun freagairt chomhordaithe ar 
bhréagaisnéis a fhorbairt laistigh den Aontas agus ina chomharsanacht, go háirithe agus muid ag druidim i dtreo na dtoghchán Eorpach.

AONTAS ATÁ BUNAITHE AR CHEARTA BUNÚSACHA

ÁBHAR NEAMHDHLEATHACH AGUS FUATHCHAINT A BHAINT DEN IDIRLÍON

Rinne cuideachtaí 

TF 72 % den 
fhuathchaint 
neamhdhleathach 
a bhaint den 
idirlíon.

“Bíonn saoránaigh ag súil leis go gcuirfidh a rialtas ceartas, cosaint agus cothromaíocht ar fáil, agus aird 
iomlán á tabhairt aige ar chearta bunúsacha agus ar an smacht reachta. Éilíonn sé sin comhghníomhaíocht 
Eorpach freisin, rud a bhíonn bunaithe ar ár gcomhluachanna.”

Iarrthóir ar Uachtaránacht an Choimisiúin san am, Jean-Claude Juncker, 
Treoirlínte Polaitiúla don chéad Choimisiún eile, an 15 Iúil 2014

An Ceartas agus Cearta Bunúsacha

I DTREO AONTAS NÍOS AONTAITHE, NÍOS LÁIDRE AGUS NÍOS DAONLATHAÍ

Bealtaine 
2019

https://twitter.com/hashtag/euroad2sibiu
https://ec.europa.eu/justice/fundamental-rights/files/hate_speech_code_of_conduct_en.pdf


AN TIONSCNAMH MAIDIR LE COTHROMAÍOCHT OIBRE AGUS SAOIL

Táthar tar éis glacadh leis an togra ón gCoimisiún an chothromaíocht oibre agus saoil a fheabhsú do theaghlaigh atá ag obair. Is fusa 
a bheidh sé d’fhir agus do mhná freagrachtaí tuismitheoireachta agus cúraim a roinnt agus socruithe oibre solúbtha a dhéanamh.

AN COMHRAC I GCOINNE AN IDIRDHEALAITHE

SONRAÍ PEARSANTA A CHOSAINT

Tá cosaint sonraí fíorthábhachtach sa ré dhigiteach.

Cuireadh i gcrích na rialacha nua maidir le cosaint sonraí (RGCS) faoi Choimisiún Juncker. Tháinig siad i bhfeidhm ar fud an Aontais 
an 25 Bealtaine 2018. De réir an athchóirithe sin tá na cearta seo a leanas ag na saoránaigh:

• ceart chun faisnéis shoiléir intuigthe a fháil faoi phróiseáil sonraí pearsanta;
• ceart chun na sonraí pearsanta atá ag páirtithe eile fút a rochtain;
• ceart chun a iarraidh sonraí pearsanta a scriosadh nuair nach mbeidh siad ag teastáil a thuilleadh nó más neamhdhleathach iad 

a phróiseáil.

Tá smachtbhannaí diana ann chun muintir na hEorpa a chosaint ar dhrochúsáid a sonraí pearsanta, mar shampla, i gcomhthéacs an 
fheachtais toghcháin Eorpaigh.

Tá dlúthfhaireachán á dhéanamh ag an gCoimisiún Eorpach ar Sciath 
Phríobháideachais AE-SAM, rud a thugann cosaint mhaith do shonraí 
pearsanta. Is féidir le saoránaigh sásamh a fháil go furasta agus ar 
bheagán costais as sonraí pearsanta a chuirtear chuig na Stáit Aontaithe 
i gcás gearán. D’fhoilsigh an Coimisiún an dara tuarascáil bhliantúil ar 
fheidhmiú na Scéithe Príobháideachais i mí na Nollag 2018.

I mí Eanáir 2019, ghlac an Coimisiún a chinneadh leordhóthanachta maidir leis an tSeapáin, rud a d’fhág go bhféadfaí sonraí 
pearsanta a mhalartú idir an dá gheilleagar ar bhonn ráthaíochtaí maithe maidir le cosaint.

Sciath Phríobháideachais AE-
SAM

Os cionn 4 500 cuideachta deimhnithe 
cheana
(Aibreán 2019)

Bhain foréigean fisiceach nó 
gnéasach (nó an dá rud) do 

33 % de mhná an Aontais 
Eorpaigh os cionn 15 bliana 

d’aois

Deir 96 % de mhuintir 
na hEorpa gur do-ghlactha 
foréigean i gcoinne ban

#SayNoStopVAW 
Sheol an Coimisiún Eorpach 

feachtas ar na meáin 
shóisialta

€400 milliún 
atá ar fáil do thíortha an 

Aontais chun dul i ngleic le 
foréigean i gcoinne ban

lá de shaoire 
atharthachta (ar a laghad) 
Arna chúiteamh ar leibhéal an 
phá breoiteachta ar a laghad

ceithre mhí in aghaidh 
an tuismitheora 
de shaoire do 

thuismitheoirí (ar 
a laghad) ach is neamh-

inaistrithe idir tuismitheoirí 2 
mhí díobh sin

lá de shaoire cúramóirí 
in aghaidh na bliana

socruithe oibre 
solúbtha do gach 

tuismitheoir agus cúramóir atá 
ag obair agus a bhfuil leanaí 

acu atá suas le 8 mbliana 
d’aois ar a laghad

COSAINT DO SCEITHIRÍ

Tá rialacha nua uile-Aontais tar éis a chomhaontaithe, rialacha a d’eascair as togra ón gCoimisiún, agus cinnteoidh siad go mbeidh 
ardleibhéal cosanta ann do sceithirí a thuairiscíonn sáruithe ar dhlí an Aontais.

Cuimsíonn na rialacha nua a lán réimsí éagsúla de dhlí an Aontais, frithsciúradh airgid agus cánachas corparáideach, cosaint sonraí, cosaint 
leasanna airgeadais an Aontais, sábháilteacht bia agus táirgí agus cosaint an chomhshaoil agus sábháilteacht núicléach san áireamh.

Is trí nithe den chineál seo a leanas a chosnófar sceithirí:
• nósanna imeachta agus oibleagáidí tuairiscithe soiléire d’fhostóirí
• bealaí tuairiscithe sábháilte
• frithbheartaíocht a chosc agus cosaint éifeachtach

Source: European Commission, Eurobarometer 2016



AN CEARTAS SIBHIALTA AGUS AN CEARTAS COIRIÚIL

TOMHALTÓIRÍ A CHUMHACHTÚ

Is láidre anois na cearta a bhíonn ag íospartaigh agus an ceart acu chun faisnéise, cosanta tacaíochta agus cúitimh. Bíonn na cearta 
sin ag daoine de theaghlach íospartach freisin. Beidh na cearta céanna ar fud an Aontais ag amhrastaigh nó daoine a chúisítear i gcoir. 
Leis an bpacáiste ceart nós imeachta a glacadh déanfar deimhin de go mbeidh rochtain ag na daoine sin ar chúnamh dlí, go mbeidh 
an ceart acu go dtoimhdeofar go bhfuil siad neamhchiontach, agus go mbeidh an ceart acu dlíodóir a bheith acu, agus tugtar cosaint 
speisialta do leanaí in imeachtaí ceartais choiriúil.

Mhol an Coimisiún feabhsuithe ar rialacha an Aontais a chosnaíonn leanaí ar ábhar díospóide iad idir tuismitheoirí maidir le 
coimeád, cearta rochtana agus fuadach leanaí. Ba cheart go ndéanfaí an Rialachán athmhúnlaithe a ghlacadh i mí an Mheithimh 
2019 agus a chur i bhfeidhm ó 2022 ar aghaidh.

Rachaidh Oifig an Ionchúisitheora Phoiblí Eorpaigh (EPPO) i ngleic le calaois CBL agus le calaois i mbuiséad an Aontais. Beidh 
22 Bhallstát páirteach in EPPO, agus féachfaidh siad le hairgead cháiníocóirí an Aontais a chosaint. Mhol an Coimisiún freisin dlínse 
EPPO a leathnú chun cuidiú leis an gcomhrac i gcoinne na sceimhlitheoireachta trasteorann.

Rinne an Coimisiún togra maidir le huirlisí nua-aimseartha a thabhairt d’ionchúisitheoirí chun fianaise a rochtain 
a shábháiltear ar líne nó sa néal. Cuideoidh an togra sin le húdaráis bhreithiúnacha dul i ngleic ar shlí níos éifeachtúla leis an 
gcoireacht agus leis an sceimhlitheoireacht. I mí Feabhra 2019, mhol an Coimisiún Eorpach caibidlíocht a dhéanamh leis na Stáit 
Aontaithe i ndáil le rialacha trasteorann maidir le fianaise leictreonach a fháil.

Ina theannta sin, mhol an Coimisiún mandáid chaibidlíochta thar ceann an Aontais faoi Choinbhinsiún Bhúdaipeist, an conradh atá 
i gcroílár an chomhair idirnáisiúnta i gcoinne na cibearchoireachta. Is creat cuimsitheach é sin le haghaidh comhar idir breis 
agus 60 tír.

Bíonn cearta láidre ag tomhaltóirí na hEorpa, is cuma más ina dtír féin nó i mBallstát eile a cheannaíonn siad táirgí.

AN TARDÁN RÉITITHE DÍOSPÓIDÍ AR LÍNE

Sheol an Coimisiún an tArdán Réitithe Díospóidí Ar Líne chun cuidiú 
le tomhaltóirí agus trádálaithe teacht ar réiteach ar dhíospóidí faoi 
cheannach ar líne.

COMHAR NÍOS FEARR MAIDIR LE COSAINT TOMHALTÓIRÍ

Maidir le sáruithe uile-Aontais ar chearta tomhaltóirí, tá na rialacha maidir le comhar ar mhaithe le cearta tomhaltóirí tugtha cothrom 
le dáta ag an gCoimisiún, agus leis sin tá athdhaingniú déanta ar chomhordú beart coiteann ag údaráis forfheidhmiúcháin náisiúnta. 
Cinnteoidh sin go mbeidh cosaint níos tapúla ag tomhaltóirí, agus sábhálfar am agus acmhainní ar na Ballstáit agus ar ghnólachtaí.

AN TAIRMHEÁN COMHPHÁIRTEACH 
TAIGHDE

Modheolaíocht choiteann a fhorbairt, 
agus €1 mhilliún mar thacaíocht

ÚDARÁIS NÁISIÚNTA

Treoir an Choimisiúin Eorpaigh 
d’fhorfheidhmitheoirí náisiúnta arna 
glacadh i mí Mheán Fómhair 2017

TÁIRGEOIRÍ AGUS MIONDÍOLTÓIRÍ

Idirphlé ag an gCoimisiún Eorpach le 
táirgeoirí agus miondíoltóirí

TIONSCADAIL NÁISIÚNTA

€1 mhilliún do na Ballstáit 
chun tionscadail, staidéir agus 
gníomhaíochtaí forfheidhmiúcháin 
náisiúnta a chómhaoiniú

Bhain 24 000 tomhaltóir úsáid 
as an ardán nua réitithe díospóidí 
ar líne le linn na chéad bhliana tar éis 
a bhunaithe.

Clár gníomhaíochta an Choimisiúin

I mí Aibreáin 2018, mhol an Coimisiún Eorpach “Margadh Nua do Thomhaltóirí” chun rialacha maidir le cosaint tomhaltóirí a neartú agus 
a fhorfheidhmiú níos fearr.

Rachaidh na bearta a glacadh chun tairbhe i ndáiríre do thomhaltóirí mar a leanas:
• forchuirfear pionóis éifeachtacha as sáruithe ar dhlí tomhaltóirí an Aontais
• rachfar i ngleic le décháilíocht earraí tomhaltóirí
• beidh cearta níos láidre ag tomhaltóirí ar líne

Mhol an Coimisiún rialacha freisin maidir le caingean ionadaíoch a dhéanamh chun go mbeidh níos mó féidearthachtaí sásaimh ag 
tomhaltóirí na hEorpa. Táthar fós i mbun plé.

AN MARGADH NUA DO THOMHALTÓIRÍ

